
 Nevoja për një plan 
operacional 
të zhvillimit vendor 1.

Plani operacional i zhvillimit vendor (POZHV) është një instrument planifikimi afatshkurtër 
të zhvillimit të njësive të qeverisjes vendore. Për nga natyra, një plan operacional hartohet në 
mbështetje të një plani strategjik, duke zbërthyer hapat – veprimet, investimet – që do të përmbushin 
objektivat strategjikë afatgjatë të përcaktuar në këtë të fundit.

Në fazën e tanishme të rikrijimit të njësive të qeverisjes vendore në vend pas zbatimit të Reformës 
Administrative dhe Territoriale, Ministri i Shtetit për Çështjet Vendore ka marrë nismën për 
pajisjen e një grupi njësish të reja të qeverisjes vendore të vendit me plane operacionalë të 
zhvillimit që mbulojnë periudhën kohorë 2016-2018. Qëllimi është mbështetja dhe nxitja e 
integrimit dhe kohezionit mes njësive përbërëse të bashkive të reja në 2-3 vitet e para të funksionimit 
të tyre si një njësi e vetme, të cilat priten të jenë më të vështira për sa i përket kapaciteteve 
njerëzore, metodologjisë dhe fondit financiar të tyre.

Njëkohësisht, nisma është pjesë e Programit STAR, i financuar nga një grup donatorësh dhe 
i menaxhuar nga UNDP Albania, për mbështetjen e Qeverisë Shqiptare në ndërmarrjen e Reformës 
Administrative dhe Territoriale në vend. Programi mbulon procesin e plotë të reformës, me të 
gjithë aktorët, dhe qëllimin bazë të saj për përforcimin e qeverisjes vendore dhe rolit të saj në 
zhvillimin vendor. Kështu, ai parashikon mbështetje financiare dhe menaxheriale të njësive të 
qeverisë vendore për ngritjen e zhvillimin e kapacitetit për realizimin e funksioneve vendore dhe 
përmirësimit të eficiecës së tyre. Mbështetja e bashkive në hartimin e planeve operacionalë të 
zhvillimit vendor është projekti i rradhës brenda Programit STAR.

Është e nevojshme që bashkitë e formuara të zhvillohen në mënyrë të qëndrueshme bazuar në 
planet vendore territoriale si dhe planet vendore strategjike të zhvillimit. Këto dy procese planifikimi 
janë funksione të veçanta të qeverisë vendore të përcaktuara me ligj. Ndërsa bashkitë do të hartojnë 
këto plane afatgjata zhvillimi, një plan veprimi afatshkurtër do të jetë i nevojshëm për të mbuluar 
periudhën deri në fillimin e zbatimit të tyre, si një hap i ndërmjetëm në të cilin elementët bazë 
të vizionit të zhvillimit të bashkive do të përkufizohen dhe një tërësi prioritetesh afatshkurtra do të 
adresohen.

Fondi qeveritar për Zhvillimin e Rajoneve mund të përbëjë një burim financiar të rëndësishëm për 
bashkitë në realizimin e investimeve kapitale që adresojnë infrastrukturën vendore për shërbimet 
publike dhe ekonominë.

Plani operacional afatshkurtër      
kundrejt  qeverisjes 
vendore dhe planifikimit afatgjatë 2.

Plani i Përgjithshëm Kombëtar (PPK) për Zhvillimin e Territorit të Shqipërisë 2015-2030 është 
aktualisht në hartim e sipër nga qeveria qendrore, dhe ka detyrimin ligjor të miratohet nga Këshilli 
i Ministrave jo më vonë se muaji maj 2016, sipas Ligjit nr. 107/2014 “Për planifikimin dhe 
zhvillimin e territorit”. Njëkohësisht, në bazë të këtij ligji, autoritetet vendore duhet të hartojnë dhe 
miratojnë planet përkatëse vendore jo më vonë se muaji shtator 2016.

Në Bashkinë Maliq, Plani i Përgjithshëm Vendor (PPV) nuk kanë nisur ende të hartohet; për 
rrjedhojë hartimi dhe miratimi i tij brenda kohës së përcaktuar në ligj përbën një prioritet absolutpër 
qeverinë vendore dhe në këtë mënyrë bëhet pjesë e planit operacional të zhvillimit të bashkisë si hapi 
fillestar që duhet të kryejë Këshilli Bashkiak në 100 ditët e para të zbatimit të tij.

Nga ana tjetër, PPK Paraprak i vitit 2015 jep disa drejtime bazë të zhvillimit për Bashkinë Maliq. 
Në lidhje me zhvillimin afatgjatë të territorit sipas këtij plani paraprak qendra e bashkisë, qyteti i 
Bilishtit, është qendër lokale, ndërsa do të përfshihet në korridorin strategjik të zhvillimit Tiranë- 
Athinë. Gjithashtu, Bashkia Maliq është pjesë e zonave me potencial zhvillimi ndërkufitar nëpërmjet 
segmenteve Korçë-Selanik për shkëmbim tregtar dhe segmentit Pogradec-Ohër për turizmin 
natyror (liqenor).

Bashkia Maliq aktualisht nuk ka një dokument të zhvillimit afatgjatë, të qëndrueshëm apo 
strategjik të zonës së re që përfshihet nën administrimin e saj, sipas reformës administrative dhe 
territoriale. Për pasojë plani operacional afatshkurtër i ka paraprirë përcaktimit të detajuar të një 
vizioni dhe objektivave të bashkisë, dhe për këtë arsye është mbështetur në një vizion më të 
përgjithshëm të ekonomisë së zonës dhe shërbimeve publike. Ky vizion i përgjithshëm ka bërë të 
mundur përqendrimin e planit operacional në disa fusha që janë vlerësuar prioritare për ndërhyrje apo 
investime të cilat nuk do të bien ndesh me investime më madhore afatgjata që bashkia mund të kryejë 
pas miratimit të PPV dhe hartimit të planeve të zhvillimit afatgjatë. Në këtë mënyrë, plani operacional 
i hap rrugë drejtimeve më kryesore të zhvillimit afatgjatë të zonës.

 Metodologjia e hartimit 
të planit operacional të 
zhvillimit vendor 3.

Instituti i Kërkimeve Urbane (IKU) ka përgatitur Planin Operacional të Zhvillimit Vendor 
për Bashkinë e Maliqit sipas strukturës të kërkuar nga Ministri i Shtetit për Çështjet Vendore, 
të theksuara në Termat e Referencës të Projektit. Procesi i mbledhjes së të dhënave, përpunimi dhe 
analiza, e cila përfundon në diagnozën e situatës socio-ekonomike të zhvillimit në këtë zonë, është pjesë 
thelbësore e shërbimit për përgatitjen e POZHV. Bazuar në përvojat e mëparshme të vlefshme 
në procese të ngjashme, IKU ka pasur për qëllim hartimin e një liste treguesish për secilin nga aspektet 
e zhvillimit të nevojshme për diagnozën. Të dhënat janë organizuar në mënyrën e mëposhtme: Të 
dhënat demografike; Të dhënat e punësimit; Të dhënat mbi edukimin e burimeve njerëzore; Të dhënat 
për investime të konsiderueshme në zonën; Të dhënat mbi prodhimin vendor; Të dhënat mbi tregtinë; 
Aktiviteti i bizneseve më të mëdha që operojnë në zonë; Të dhënat mbi burimet natyrore; Ofrimi i 
shërbimeve publike; Të dhënat mbi ndërlidhjet socio-ekonomike ndërkufitare të bashkive.

Janë krijuar disa harta tematike që paraqesin të dhënat në mënyrë vizualisht domethënëse. IKU ka 
mbledhur të dhënat përmes koordinatorëve lokalë, duke përfituar nga vendndodhja dhe njohuritë e 
zonës që kishin. Ata kanë qenë në kontakt të vazhdueshëm me stafin në Tiranë, duke bërë të mundur 
një komunikim të vazhdueshëm me bashkitë dhe ekspertët vendorë. Për këtë qëllim, janë kryer takime 
dhe intervista individuale me institucionet dhe organizatat, kur është e nevojshme, si dhe pyetësorë të 
dizajnuar për të lehtësuar mbledhjen e të dhënave gjatë intervistave.

Gjatë kohës së zbatimit të projektit, grupet e ekspertëve në çështjet e zhvillimit u takuan në dy 
forume për të diskutuar dhe përmirësuar draftin e planeve operacionale.

IKU pati si qëllim sigurimin e një pjesëmarrje të gjerë në forume si një mekanizëm për sigurimin 
e cilësisë. Bashkëpunimi me kryetarin e komunës dhe koordinatori lokal ishte vendimtar për 
krijimin e grupit dhe sigurimin e pjesëmarrjes së gjerë në forumet. URI do të bëjnë përdorimin e 
pemës të problemeve për vlerësimin e problematikave afatshkurtra dhe prioriteteve në territorin e 
Bashkisë. Gjithashtu, avantazhet krahasuese të zhvillimit të çdo fushe u vlerësuan dhe u përkthyen në 
prioritete.

Në momentin e hartimit të planit operacional të veprimit, Bashkia Maliq nuk ka një plan afatgjatë 
strategjik zhvillimit të zonës, të përgjithshëm ose të pjesshëm; po kështu, plane strategjike nuk kanë 
qenë hartuar më parë për ish-komunat të cilat i janë bashkuar bashkisë. Për rrjedhojë, bashkia nuk ka 
të përcaktuara vlerat e komunitetit të saj dhe vizionin për një zhvillim të qëndrueshëm të zonës së 
bashku të zbërthyer në objektiva afatgjatë dhe strategjitë për arritjen e tyre.

Në kushtet e mungesës së një plani strategjik afatgjatë të zhvillimit vendor, pra të një vizioni të 
caktuar në secilin drejtim të lidhur me funksionet e qeverise vendore, dhe të objektivave afatgjatë e 
strategjive për arritjen e tij, plani operacional i këtushëm i përgjigjet një vizioni të përgjithshëm i cili 
përcakton:

Bashkia Maliq e zhvilluar në bazë të avantazheve të veta krahasuese, në mënyrë të 
qëndrueshme, në mënyrë të integruar.

Bujqësia është njw nga bazat e zhvillimit ekonomik të zonës në afatgjatë.

Toka bujqësore shfrytëzohet nga fermerët me eficencë

Toka bujqësore shfrytëzohet në bazë të avantazheve krahasuese

Turizmi i zhvilluar si pjesë integrale e zonës turistike jug-lindore të vendit

Artizanati është burimi i rëndësishëm i punësimit të grave në zonë

Në këtë mënyrë, plani operacional i cili i përgjigjet këtij vizioni në secilin drejtim të mësipërm, 
përbëhet nga një tërësi hapash dhe projekt-investimesh të cilat kanë këta objektiva themelor:


o

o

Banorët marrin shërbime publike në mënyrë të integruar dhe të plotë në të gjithë shtrirjen 
saj. 
Shërbimet publike të përfshira në këtë vizion janë:
furnizim me ujë

o
o
o
o

kanalizime të ujërave të bardha dhe të zeza
infrastruktura rrugore transporti publik
ndriçimi i mjediseve publike shërbimi arsimor
shërbimi shëndetësor menaxhim të mbetjeve shërbimi social


o
o Zonat e pyjeve dhe kullotave të ripërtërira dhe ri jetësuara – ruajtja e pyjeve 

dhe kullotave e vendosur nën kontroll të vazhdueshëm


o Ndotje aktuale mjedisore të eliminuara


o Kultura e zhvilluar, element kyç në këto drejtime kryesore:

o Ruajtja, përcjellja në brezat e rinj dhe promovimi i vlerave të zonës në vend dhe rajonin
ndërkufitar fqinj

o 
o

Integrimi i banorëve të bashkisë së re
Zhvillimi i agro-turizmit Barazia gjinore

 Sporti i zhvilluar, element kyç në këto drejtime kryesore:

o
o

Integrimi i banorëve të bashkisë së re
Barazia gjinore

shtrirjen e shërbimeve publike në zonat ku aktualisht mungon

     integrimin e mëtejshëm të bashkisë së re nëpërmjet rrjetit rrugor dhe transportit publik, 
aktiviteteve kulturore dhe sportive

qasjen  ndaj  problematikave  të  zhvillimit  të  bujqësisë  në  lidhje  me  eficiencën  e 
shfrytëzimit të tokës bujqësore

qasjen ndaj problematikës së zonave aktualisht të ndotura të mjedisit

vendosjen e kontrollit mbi ruajtjen e burimeve natyrore me qëllim hapjen e mundësisë së 
shfrytëzimit të rregullt të tyre në të ardhmen

hedhjen e bazave për planifikim afatgjatë dhe të qëndrueshëm të zhvillimit të zonës, në 
harmoni me PPK.

 Diagnoza 4.

4.1 Fakte kryesore për Bashkinë Maliq

Bashkia e Maliqit shtrihet në një nga zonat më pjellore bujqësore të Shqipërisë, në zonën e 
ish- kënetës së Maliqit, të tharë në vitet 1950. Qyteti i Maliqit u krijua si një qendër e rëndësishme 
e industrisë ushqimore në rang vendi me disa produkte të rëndësishme si sheqeri, melasa apo 
niseshteja si dhe e industrisë së përpunimit të drurit.

Bashkia Maliq është e përbërë nga njësitë administrative Libonik, Vreshtas, Pirg. Moglicë, Gore, 
Pojan dhe qyteti i Maliqit, në një sipërfaqe prej 652 km2. Popullsia gjithsej arrin në 45,800 sipas 
burimit INSTAT Census 2011.

Sipas ndarjes së re të popullsisë paraqitur nga INSTAT, vetëm popullsia e qytetit Maliq është 
urbane, që përbën rreth 18% të popullsisë së bashkisë së re Maliq.

Numri i emigrantëve të kthyer gjatë periudhës 2001-2011 është përafërsisht 2,240, sipas të dhënave 
nga INSTAT Census 2011. Në Qarkun Korçë në tërësi janë kthyer rreth 12,000 vetë, nga ku 65% janë 
meshkuj dhe 35% femra.

Forca punëtore e moshës 15 deri 64 vjeç përbën 67.4 % të popullsisë, kundrejt mesatares 
kombëtare prej 68%.

Bashkia Maliq Popullsia (2013) Sipërfaqe km2
Dendësia 

(banorë/km2)
Largësia km nga 

qendra e bashkisë

Maliq 8,032 36 223 0.0

Libonik 13,653 73 188 1.8

Vreshtas 10,397 70 149 18.0

Pirg 9,616 61 157 10.4

Moglicë 1,441 234 6 35.1

Gore 2,661 178 15 18.4

Shuma 45,800 652

Mesatare 123.0 14.0

4.2 Zhvillimi ekonomik

4.2.1 Bujqësia

Sipas ekspertëve, në zhvillimin ekonomik të Bashkisë Maliq bujqësia ka një peshë shumë 
të madhe. Rreth 50% e prodhimtarisë bujqësore e Qarkut Korçë vjen nga territori i Bashkisë Maliq.

Pirg molle 207 3182 patate 200 5424 qepe 116 2965
Vreshtas patate 230 8015 qepe 110 3630
Libonik Miser 453 2920 grure 1576 5252 patate 112 3586
Pojan molle 312 5449 patate 330 11550 qepe 300 9987 fasule 260 390

Zonat Moglice dhe Gore merren me shume me blegtori te imët pasi janë edhe zona malore. Shume 
pak mund te mbjellin, sa për përdorim vetjak.

Njësia Gorë është e pasur dhe me traditë të bimëve mjekësore por ka një mangësi në rrugë dhe 
infrastrukturë mbështetëse të këtij biznesi. Për momentin, vetëm 2-3 fermerë kultivojnë bimë të tilla, 
veçanërisht sherbelën.

Bletaria është një tjetër resurse e rëndësishme për bashkinë. Zona përreth Plasës, prodhon e vetme 
rreth 30 ton mjaltë, sasi që eksportohet deri në Shtetet e Bashkuara të Amerikës. Qarku ka rreth 
40000 familje bletësh.

Aktualisht, jo më shumë se 30% i tokave bujqësore që ujiteshin para viteve ’90, vazhdon të ujitet 

rregullisht. Edhe basenet ekzistuese të Blacës dhe Leminotit, Podgorë, paraqesin probleme të 
ndryshme.

Deri më sot në Bashkinë Maliq ka 7 frigoriferë, ku më i madhi, që ndodhet në Drithas, ka një 
kapacitet prej 1,500 ton prodhim. Të shtatë frigoriferët gjithsesi mbulojnë vetëm 30% të prodhimit që 
mund të ruhet në këto struktura.

Në një optikë afatmesme, por që nuk mund të anashkalohet, rehabilitimit i basenit të Mirasit do 
të përbënte një ndihmë të madhe në këtë kontekst. Duhet kujtuar gjithashtu që zona e Mirasit do 
të ndikohet nga kalimi i tubacioneve të gazsjellësit Trans Adriatic Pipeline (TAP), vepër me prioritet 
kombëtarë dhe ndërkombëtarë që pritet të filloj punën intensivisht gjatë vitit 2016.

Për këtë arsye, edhe pse kjo ndoshta del nga karakteri afat shkurtër i planeve operacionale, 
përcaktimi i reformës të kullimit të tokave nuk mund të mos jetë një prioritet për ekonominë e 
gjithë zonës, që siç dihet ka karakter pothuajse tërësisht bujqësor, pas mbylljes të fabrikës të 
sheqerit.

Duke iu referuar aktivitetit kryesore të kësaj zone për dekada të tëra, sheqeri, duhet thënë 
që kultivimi tradicional i panxharit, që arrinte edhe 600 mijë tonelatat në vit para viteve ’90, sot 
kufizohet vetëm për synime blegtorie, pasi fabrika është mbyllur. Ka pasur një interes konkret nga një 
kompani polake për ri jetësimin e fabrikës, një investim i madh që ka mbetur në Komisionin e Ligjeve.

Për sa i përket fushës së agro-përpunimit, ai është sektor që ka mundësi të mëdha, ende pjesërisht 
të shfrytëzuara, duke marr parasysh faktin që rreth 70% të forcës punëtore në Bashkinë Maliq i 
përket sektorit të bujqësisë.

Zona ka një prodhimtari të mirë, por kostot janë të larta duke e bërë jo shumë rentabël prodhimtarinë 
e Maliqit në tregun kombëtarë dhe ndërkombëtarë.

Në lidhje me blegtorinë, sugjerohet gjithashtu krijimi i një thertoreje të mirëfilltë, moderne dhe 
me të gjitha standardet. Ekzistojnë pika therje, por shërbejnë më së shumti biznesin e tyre privat, dhe 
jo nevojat e përbashkëta të fermerëve.

4.2.2 Turizmi

Turizmi në zonë nuk është i zhvilluar dhe nuk krijon të ardhura të konsiderueshme. Bashkia Maliq 
ka atraksione turistike me natyrë kryesisht kulturore të cilat aktualisht janë të pa promovuara për 
publikun e gjerë. Potenciali në këtë fushë ekziston, por shfrytëzimi i tij është në hapa tejet fillestarë.

4.2.3 Artizanati

Ka dy fasone me aktivitet në Bashkinë Maliq, një fason për përpunim druri në peleta, material 
ngrohës i cili përdoret për stofa në Greqi; një fason për përpunimin e kërmillit. Këto fasone janë 
firma private të cilat marrin me qira ambientet e punës nga Ministria e Zhvillimit Ekonomi, 
Turizmit, Tregtisë dhe Sipërmarrjes.

Në Bashkinë e Maliqit, zona e Gorës është me traditë në punimin e leshit për qilima, çorga etj. Kjo 
traditë përbën potencial si për zhvillimin ekonomik – dhe veçanërisht për gratë – ashtu dhe për 
zhvillimin kulturor në drejtim të ruajtjes së traditave.

4.3 Mirëqenia sociale dhe ekonomike

Bashkia Maliq paraqet statistika pozitive në lidhje me burimin kryesor të të ardhurave të familjeve, 
nisur nga INSTAT Census 2011. Kështu, rreth 63% e banorëve jetojnë në bazë të punësimit dhe 
vetëpunësimit, ndërsa 13% me ndihmë ekonomike, pjesë kjo relativisht e ulët nëse krahasohet me 
mesataren e këtij treguesi në shkallë vendi.

Nga ana tjetër, pensionet në të gjitha format e tyre përbëjnë gjithsesi një pjesë jo të vogël të burimit 
të të ardhurave të familjeve, me rreth 35%, sipas statistikave.

Maliq Mesatare vendi
Ndihmë sociale dhe përfitime 13.3% 3.6 - 48.6%

Remitanca 8.1% 2.3 - 31.2%
Të gjitha llojet e pensioneve 34.8% 32%
Punësimi ose vetëpunësimi 62.8% 56.4%

4.3.1 Shërbimet sociale

Shërbimi social në Bashkinë Maliq nuk është aktualisht i pranishëm në të gjitha format dhe 
strukturat e tij. Ndihma ekonomike është instrumenti kryesor i mbështetjes së grave në raste të 
dhunës në familje, ndërkohë që përkrahja sociale e grave kryefamiljare raportohet të jetë e ulët ose e pa 
zbatuar. Infrastruktura për personat me aftësi të kufizuar në Bashkinë Maliq është tejet e kufizuar.

World Vision është një organizatë ndërkombëtare e cila ka veprim të gjerë prej disa vitesh në 
zonën e Maliqit. Fokusi kryesor i saj është mbrojtja e fëmijëve.

PërmesWorld Vision vitet e fundit ka pasur nisma për përshtatjen e mjediseve të shkollave në 
qytetin e Maliqit. Ky është vetëm një hap fillestar në këtë drejtim, nevoja është në pjesën më të 
madhe e pa adresuar më parë nga institucionet vendore.

Nga ana tjetër, për fëmijët me aftësi të pakufizuar, WV ka ndërmarrë një nismë për trajnimin 
e mësuesve të shkollave në qytetin e Maliqit mbi metodat e edukimit të këtyre fëmijëve. Kjo nismë 
është në zhvillim e sipër.

WV në bashkëpunim me Ministrinë e Arsimit kanë ngritur një portal on-line me anë të së cilit 
disa shkolla pilot në NJ.A Maliq, Libonik, Vreshtas dhe Pojan po bëjnë një vetëvlerësim të gjendjes së 
tyre, në lidhje me cilësinë e edukimit. Gjetjet e këtyre vetëvlerësimeve do të jenë bazë për të kuptuar 
nevojat dhe prioritetet për ndërhyrje në nivel vendor ose qendror në të ardhmen.

Tjetër projekt në zhvillim e sipër nga WV është monitorimi i rregullt i 3,500 fëmijëve në nevojë 
të qarkut Korçë në lidhje me shërbimin shëndetësor dhe arsimor që ata marrin. Organizata ka 
nevojë për mbështetje nga institucionet vendore për vazhdimësinë e këtij projekti pilot në të 
ardhmen dhe mbështet institucionalizimin e monitorimit të rregullt të fëmijëve në aspekte sociale si 
më sipër.

WV ka mundësi zhvillimi gjithashtu të anketimit ndërkombëtar on-line: DAP (Development Asset 
Profile), i cili ka qëllimin të vlerësojë gjendjen e të rinjve si dhe ka hapësirë për elementët gjinorë. Ky 
anketim nuk është zhvilluar më parë në zonat e Bashkisë Maliq, por mundësia për bashkëpunim është 
e hapur.

WV ka një mekanizëm të vetin për trajtimin e rasteve të dhunës në familje, pikënisja e të cilit janë 
dhuna në familje ndaj fëmijëve, por që mbulon të gjithë familjen. Organizata është e gatshme të 
mbështesë bashkinë në ngritjen dhe funksionimin e një mekanizmi ligjor të së njëjtës natyrë me anë 
të konsulencës, ngritjes së kapaciteteve etj.

WV nuk ka tregues të matur të barazisë gjinore në bashki, por është e gatshme të mbështesë 
bashkinë në ngritjen e një baze të dhënash mbi elementët socialë dhe gjinorë në tërësi të zonës, mbi 
bazën e të cilëve të bëhet një analizë e gjendjes aktuale në këtë drejtim. Kjo gjendje mund të shërbejë 
si një pikënisje për projekte të qëndrueshëm në të ardhmen për adresimin e problemeve.

Organizata është e mendimit që, në bashkëpunim me bashkinë, është me përfitim hartimi 
në mënyrë të rregullt (për shembull çdo 6 muaj) i një raporti progresi në lidhje me mirëqenien e 
fëmijeve të zonës, ku theksi mund të vendoset gjithashtu për elementët gjinorë.

4.3.2 Shëndetësia

Bashkia Maliq ka gjithsej 7 qendra shëndetësore, një në secilën njësi administrative të saj. Në 
fshatrat Bickë dhe Gjyras të njësisë administrative Maliq nuk ka një ambulancë por vetëm 1 
infermiere e cila kryen shërbim në familje çdo ditë dhe mjeku një herë në javë.

Në qendrën shëndetësore Maliq ka 4 mjekë familjeje (një prej tyre është pediatër), 1 radiolog, 
1 laborator të analizave biokimike; kryhet shërbimi i radioskopisë, ekografisë, check-up dhe terapisë 
ditore. Pajisja e radioskopisë është pak e amortizuar.

Specialistë të fushave të caktuara janë një herë në javë të gatshëm për vizita. Të sëmurët rëndë 
trajtohen në spitalin e Korçës ose në Tiranë.

Kjo qendër mbulon aktualisht një popullsi prej 8,419 banorësh. Mbulimi pritet të zgjerohet për 
të gjithë Bashkinë e re Maliq, për rrjedhojë nevojitet të shtohet dhe numri i mjekëve; kjo kryhet 
përmes një akti nënligjor.

Qendra ofron shërbim 24 orë; 2 infermiere janë në shërbim gjatë natës ndërsa mjeku mund 
të kontaktohet gjatë ditës dhe në raste urgjence. Në shërbimin e urgjencës punojnë gjithsej 8 
infermierë dhe ka 1 autoambulancë. Spitali i Korçës është 7 minuta larg me autoambulancë.

Qendra ka hapësira të bollshme. Për gruan ka një konsultor të veçantë. Nuk ofrohet shërbim 
gjinekologjie, për këtë pacientët i drejtohen spitalit në qytetin e Korçës. Gjithashtu gratë kanë 
mundësi lindjeje vetëm në spitalin e Korçës.

Siguria në qendër është një problem, duke marrë parasysh sa më sipër. Një roje është veçanërisht 
i rëndësishëm në shërbimin e natës, ose vendosja e kamerave është një alternativë.

Qendra shëndetësore zhvillon fushata ndërgjegjësimi (në shkolla të mesme) çdo javë sipas 
një kalendari. Tematikat përfshijnë sëmundjet seksuale, planifikim familjar etj. Albania Community 
Assistance UNFPA ka zhvilluar seminarin me temë: “ Përmirësimi i cilësisë dhe aksesit në shërbim të 
shëndetit seksual dhe riprodhues në komunitet”. World Vizion ka organizuar aktivitete të lidhura me 
trajtimin e rasteve të fëmijëve autikë. Qendra ka një kuti ankesash ku pacientët mund të shprehin 
mendimin e tyre për shërbimin shëndetësor që marrin.

Aparati i radiologjisë në Maliq është tejet i amortizuar, jashtë standardeve normale, edhe ekografia 
ka probleme.

Mungojnë mjekë specialistë, mund të mendohet për kontrata edhe të pjesshme në këtë drejtim. 
Nga  momenti që nuk janë të pakta përballjet me pacientë përdorues droge dhe vjedhje, shihet si 
prioritet instalimi i një sistemi kamerash në qendrën shëndetësore Maliq, ose punësimin e një roje 
nate.

4.3.3 Kultura dhe sportet

Zonat që kanë një potencial më të madh turistik janë ato të Gorës dhe Moglicës, sepse bashkë 
me peizazhin ofrojnë edhe mundësi zhvillimi për sektorin specifik të agro-turizmit, falë produkteve 
karakteristike si fasulet pllaqi, pastërmaja etj. Zona e Goricës por gjithashtu ajo e Maliqit kanë një 
traditë të hershme të punimeve me dorë, ekziston një ekspertizë edhe profesionale sepse dikur ka 
qenë fabrika e qilimave. Në mbështetje të agroturizmit, por në përgjithësi edhe të zhvillimit 
ekonomik, nuk duhet të anashkalohet mundësia e ri jetësimit të rezervatit të fazanëve në lokalitetin 
Drithas.

Maliqi ka një Pallat Kulture të mirëfillte, zyrtarisht e quajtur Qendra Kulturore “Dhimitër 
Orgocka”, në një godinë interesante të ndërtuar nga ruset në vitet ’50, i cili feston 67 vjetorin. 
Kohët e fundit, pallati iu është nënshtruar një procesi rikonstruksioni të fasadës, por mbetet e 
amortizuar. Salla e teatrit nuk preket rrënjësisht qysh nga themelimi, mungon një sistem ndriçimi dhe 
fonie bashkëkohor. Janë mundësuar vetëm disa riparime sipërfaqësore: karriget, për shembull, janë 
zëvendësuar pjesërisht me ato që janë dhuruar nga ushtria.

Pallati i Kulturës disponon edhe një Bibliotekë, rreth 400 tituj të dhuruar kryesisht nga USAID 
dhe World Vision në vitin 2008. Edhe pse janë të shumtë të rinjtë që përfitojnë nga këto libra, 
Funksioni i bibliotekës cenohet gjithsesi nga fakti që mungon ende një sallë leximi e mirëfilltë. 
Drejtori i Pallatit të Kulturës ka në projekt që një nga ambientet ta transformoj në sallë të 
informatizuar.

Sipas drejtorit të Institucionit, është bërë një kërkesë zyrtare Ministrisë të Kulturës për të çelur 
fondet për rikonstruksionin e godinës, por asnjë përgjigje është dhënë për momentin.

World Vision është një NGO shumë aktive në territor për sa I përket ndihmës ndaj kulturës, ku 
ka siguruar materiale muzikore dhe për pikturën, jo plotësisht të shfrytëzuara nga një mungesë 
e theksuar të burimeve njerëzore të kualifikuara në këto fusha. Po ashtu, qendra kulturore ekzistojnë 
edhe në njësitë administrative Pojan, Pik, dhe Vreshtas, por gjendja e tyre duket tejet e amortizuar.

Qysh nga viti 2007, viti ku kanë rifilluar pas shumë kohësh aktivitetet kulturore të njëfarë rëndësie, 
nuk kanë munguar aktivitete kulturore me karakter lokal, kombëtar dhe ndërkombëtar, ku spikat 
Festivali ndërkombëtar i Monodramës, si dhe përfaqësime në aktivitete në Maqedoni dhe Greqi.

Për sa i përket bashkëpunimeve, me Korçën është stabilizuar marrëdhënie për sa i përket Festivalit 
të Monodramës (aty zhvillohet ky aktivitet), kurse me Ersekën bashkëpunimi kryhet përgjithësisht me 
shkëmbimet e elementëve të Ansamblit.

Festa kryesore e Maliqit është Festa e Ëmbëlsirës, në fund të gushtit, ku me kthimin e emigrantëve 
rrugët kryesore të qytetit mbushen me vizitore të panairit të ëmbëlsirave dhe aktiviteteve të tjera 
artistike sipas një kalendari të larmishëm, tashmë në vitin e tetë të tij.

Në përgjithësi, atraksionet natyrore, kulturore dhe tradicionale të zonës nuk kanë një reklamim 
të mirëfilltë që të mundësoj zhvillimin e turizmit. Duket e nevojshme hartimi i një Guide turistike 
për zonën, në shqip dhe anglisht, si dhe botimi i një gazete e dedikuar për territorin, kjo e fundit në 
planet e Bashkisë.

Bashkia e Maliqit nuk ka një ekip profesionist në asnjë rang dhe disiplinë. Deri në 2011, ekipi 
i futbollit për meshkuj i Maliqit luante në kategorinë e tretë, sot luan me amatorët për shkak të mos 
financimit të Federatës shqiptare të Futbollit. Nga ajo kohë, gjithsesi, ekziston ende një fushë 
sportive me dushe dhe kushte të përshtatshme, të menaxhuar nga një përgjegjës. Me bashkëpunim me 
organizatën World Vision, është mundësuar krijimi i një ekipi futbolli për vajza ( nxënëse të shkollës 
9 vjeçare) që stërvitet rregullisht.

Sportet e tjera nuk janë të përfaqësuara me ekipe të organizuara në kampionate. Palestrat e 
shkollave në Maliq dhe në njësitë administrative përbërëse janë në gjendje tejet të amortizuar.

4.4 Burimet natyrore dhe qëndrueshmëria mjedisore

4.4.1 Pyje dhe kullota

Bashkia e Maliqit ka pasuri pyjore mjaft të mira, dhe disponon hapësirën pyjore më të madhe 
në rrafsh Qarku pas Bashkisë Kolonjë. Mbetet gjithsesi në letër një plan i integruar i mbarështimit të 
pyjeve. Zona pyjore është e përqendruar kryesisht në Njësinë Administrative Gorë dhe Moglicë.

Në disa zona kullosore, kullotat nuk shfrytëzohen nga bashkia (dhënia me qira e tyre me qëllim 
krijimin e të ardhurave vendore) për shkak të mungesës së ujit. Në këto raste nevojiten investime në 
lera ose forma të tjera të sjelljes së ujit në lartësitë e kullotave.

4.5. Shërbimet publike dhe infrastruktura

4.4.2 Furnizimi me ujë

Bashkia e Maliqit aktualisht nuk administron shërbimin e furnizimit me ujë në territorin e saj; 
ky shërbim ofrohet nga Sh. A Ujësjellës Korçë Fshat, që i përket Bashkisë Korçë. Me vendim të 
Këshillit të Ministrave rrjeti i ujësjellësit do të kalojë nën administrim të Bashkisë Maliq, duke 
shkrirë dhe pjesën e rrjetit të ish-komunave që janë bërë pjesë e saj.

Sh. A Ujësjellës Korçë Fshat mbulon me shërbim qytetin Maliq, duke mundësuar furnizim 24 
orë/ditë. Kjo ndërmarrje mbulon gjithashtu njësitë Pirg, Vreshtas dhe Libonik, me 2 deri në 6 orë/
ditë furnizim. Burimet ujore që shfrytëzohen janë kryesisht me ngritje mekanike. Në përgjithësi, 
sasia e ujit është kënaqshme gjatë stinës së dimrit, kurse në verë ka akoma mangësi, kështu, kur bie 
shi, për shkak të rrjetit të dëmtuar, uji shpesh nuk është i pijshëm.

Njësitë Moglicë dhe Gorë kanë menaxhim të ndryshëm të shërbimit të ujit të pijshëm, të pavarur.
Sipas INSTAT Census 2011, në Bashkinë Maliq 2.1 % e banesave nuk kanë asnjë lloj sistemi 
furnizimi me ujë të pijshëm, ndërkohë që mesatarja kombëtare për këtë tregues është 2.7%.

Zona e Maliqit është e pasur me burime ujore. Mundësitë për përmirësimin e shërbimit qëndrojnë 
në shfrytëzimin me më efiçensë dhe efektivitet të tyre.

1. Burimet që shfrytëzohen aktualisht për qytetin e Maliqit janë relativisht të bollshme (rreth 20 
litra/sekondë) por aktualisht shfrytëzohen nën kapacitet. Duke qenë me ngritje mekanike, 
gjendja e mbulimit me shërbim mund të përmirësohet përmes rritjes së efiçensës së stacioneve 
të pompimit.

2. Burimit të Bulgarecit, i cili ndodhet në territorin e Bulgarecit, ka prurje të mjaftueshme për të 
furnizuar me ujë banorët nga njësia Libonik deri në Maliq (fshati Symizë).

4.5.2 Kanalizimi i ujërave të zeza dhe të bardha

Rrjeti i kanalizimeve të ujërave të zeza dhe të bardha në qytetin Maliq është në pronësi të bashkisë. 
Ky rrjet përbëhet nga dy kolektorë kryesorë të përbashkët për ujërat e zeza dhe të bardha. 
Kolektorët janë të gjatësisë 485 ml dhe 1,000 ml, të ndërtuar prej qemeri me mure guri të trasha.

Ujërat e zeza derdhen në lumin Maliq përmes tre grykave; argjinaturat e tyre aktualisht janë të 
dëmtuara.

Ujërat e bardha drejtohen nëpërmjet kanaleve të hapura ose tubacioneve tek kolektorët kryesorë. 
Ajo janë problematike gjatë shirave për shkak të prurjeve të përroit që zbret nga blloku 3 i qytetit, 
kanali i të cilit është i hapur. Ka një projekt për rehabilitimin e këtij kanali, i cili aktualisht ka 
filluar zbatimin.

Problemet kryesore të këtij shërbimi lidhen me fenomene si erozioni i tokës, pritat, etj. që dëmtojnë 
kanalizimet.

Përmirësimi i rrjetit të kanalizimeve në bashki është objekt investimesh madhore dhe për një 
periudhë kohe afatgjatë.

4.5.3 Planifikimi i territorit

Sipas Planit të Përgjithshëm Kombëtar të Territorit, qendra e Bashkisë Maliq, qyteti i Maliqit, 
përcaktohet qendër lokale ndërsa njësitë e tjera administrative përbërëse të saj cilësohen qendra 
bujqësore, fushorë, malore ose të përziera.

Plani urbanistik i ish-Bashkisë Maliq është i vitit 1971, i cili nuk është zbatuar, ndërsa studimi më 
i fundit urbanistik është kryer në vitin 1991, por nuk ka përfunduar në një plan të zbatuar.

4.5.4 Rrugët dhe transporti publik

Rrugët

Njësia administrative më e largët nga qyteti i Maliqit është Moglicë 35.1 km ndërsa njësia më 
e afërt është Libonik 1.8 km. Qendrat e 4 njësive administrative lidhen me qytetin Maliq me rrugë 
interurbane dytësore, pra lidhja është e mirë. Përjashtim bën njësia Gorë, e cila lidhet me rrjetin e 
rrugëve interurbane përmes rrugëve lokale. Fshatrat e kësaj njësie kanë në tërësi vështirësi lidhjeje me 
bashkinë e re për shkak të veçimit të tyre dhe mungesës së një rrjeti rrugor më lehtësues.

Transporti publik

Qendra e Bashkisë Maliq është rreth 15 minuta larg nga qyteti i Korçës. Linja ndërurbane e 
autobusëve Maliq-Korçë-Maliq niset çdo 15 minuta çdo ditë dhe kushton 30 lekë. Mbi këtë bazë, dhe 
lidhja e banorëve me Tiranën kryhet përmes Korçës.

Transporti publik urban ofrohet për të gjithë bashkinë.

4.5.5 Menaxhimi i mbetjeve

Korça është një ndër 5 qarqet në Shqipëri ku është planifikuar ndërtimi i vend depozitimeve 
rajonale të mbetjeve urbane. Për këtë qark vend depozitimi po ndërtohet në Maliq nga agjensia 
zbatuese KRWM, shoqëri aksionare e krijuar nga njësitë e qeverisjes vendore përbërëse të Qarkut 
Korçë, me fonde të përbashkëta të qeverisë shqiptare dhe Bankës Gjermane për Zhvillim KfW. Ky 
vend depozitim do të plotësojë nevojat e banorëve të Bashkisë së re Maliq, Maliq, Kolonjë, Pustec 
dhe Korçë. Për sa i përket organizimit të shërbimit, Bashkia Maliq ka në pronësi të saj: 1 makinë 
teknologjike, 6 mjete me kapacitet 2 ton, 54 kazanë me kapak higjenik 1.1 m3, 200 kazanë 50 kg.

Shërbimi i mbledhjes dhe transportit të mbetjeve kryhet në qytetin e Maliqit nga sipërmarrësi 
privat “Korsel” Korçë, i cili ka një kontratë 5-vjeçare me bashkinë.

Aktualisht mbetjet e qytetit Maliq mblidhen 1 herë/javë dhe depozitohen në një fushë të hapur ku 
mbulohen ose digjen.

Aktualisht ndërtimi i vend depozitimit rajonal në Maliq është në fazën përfundimtare të marrjes 
së lejes së ndërtimit. Projekti përfshin gjithashtu mbylljen e vendeve ekzistuese të depozitimit të 
mbetjeve urbane dhe pyllëzimin e tyre.

4.5.6 Hapësira publike

Qyteti i Maliqit ka një sipërfaqe të gjelbër të mbjellë me lule, pemë dekorative dhe pemë të tjera, 
prej gjithsej 1.57 ha. Parqet janë të shpërndarë në Bllokun nr. 1 dhe nr. 2 të qytetit, ndërsa në 
inventar nuk ka parqe për bllokun 3 dhe 4.

4.5.7 Shërbimi i varrezave

Çdo fshat ka një hapësirë për varreza. Vihet re kthim në vendlindje për varrosje i qytetarëve nga 
Maliqi të vendosur në Tiranë; sipërfaqja e tokës për varreza mund të bëhet problem në vitet e 
ardhshme.

 5. Problematika 
operacionale 
afatshkurtra dhe prioritete

Në lidhje me zhvillimin ekonomik 

Bujqësia
1. Në Bashkinë Maliq, për kullimin problemet janë te shumta. Kanalet e dyta te kullimit janë 

te zëna dhe te pa hapura prej vitesh. Duhet theksuar qe kullimi brenda ngastrës është shume 
i dobët, për ketë duhet te ndërgjegjësohen fermerët. Kjo vlen si për rrjetin kullues dhe 
vaditës. Rrjeti vaditës me rrjedhje te lire është ne kuotat 25% te sipërfaqes totale, kurse 15

2. % me investimet e bëra nga fermerët puse, hauze etj. Ne total rreth 1/3 e sipërfaqes ujitet.

3. Hapja e tregut të tokës është një problematikë në vete, në kontekstin e problematikave të 
bujqësisë. Toka nuk shitet dhe nuk blihet, për arsye të ndryshme, si fragmentimi i parcelave si 
pasojë e ndarjes të tokave por edhe për çështje financiare. Fermerët lokalë janë ankuar shpesh 
herë që vlera e tokës rezulton aq e vogël, dhe shpenzimet e ndryshme fiskale dhe noteriale aq 
të larta, sa që nuk vlen të shesësh tokë.

4. Në përgjithësi, vërehet në mangësi informacioni teknik për fermerët e zonës, ku ata mund 
të përditësohen me teknikat e reja të spërkatjes, të farave të reja, të mbarështimit, të ecurisë 
kombëtare dhe ndërkombëtare të produkteve që prodhojnë dhe tregtojnë.

5. Mundësia e tregtimit të produkteve bujqësore pengohet nga kapacitetet e kufizuara për 
ruajtjen e tij.

6. Prodhimi mbetet i shkëputur nga tregu, prandaj ka ardhur koha kur veç tregut te brendshëm 
te hapet edhe tregu i huaj. Po kështu edhe përpunimi dhe marketingu i produkteve është 
domosdoshmëri për të ardhmen e afërt

7. Problem qe duhet pasur nga ana e fermereve ne konsiderate eshte trajtimi i bimeve per te 
luftuar semundjet e demtuesit me preparate ne kohe, cilesi, per te rritur shkallen e 
efektivitetit te tyre.

8. Cilësia e inputeve bujqësore, kontrolli i së cilës është përgjegjësi e Ministrisë së Bujqësisë, është 
rëndom në nivele të pakënaqshme për fermerët. Kryerja e kontrollit të tyre edhe në nivel 
vendor, përveçse në nivel qëndror, përmes një Zyre Kontrolli të Inputeve Bujqësore pranë 
bashkisë mund të jetë një zgjidhje.

Në lidhje me shërbimet publike 
Furnizimi me ujë
1. Në Bashkinë Maliq mungojnë gjurmët e rrjetit të ujësjellësve, dhe për pasojë mungojnë dhe të 

dhëna të sakta për mbulimin me ujë të banorëve; mungon personel i kualifikuar për vrojtime 
profesionale në këtë drejtim. nisur nga kjo, duket i domosdoshëm përpara çdo investimi 
madhor të ardhshëm një auditim i shërbimit të furnizimit me ujë në tërësi, dhe veçanërisht i 
shtrirjes së rrjetit ekzistues të ujësjellësit.

2. Në bashki ka raste të rrjetit të ujësjellësve të ndërtuar prej materialit eternit: 13 km të rrjetit të 
jashtëm të ujësjellësit nga burimi ujor Mançurisht janë me material eternit. Kosto e ndërrimit 
të tij arrin në rreth 500,000 EUR. Në fshatin Zboq, Nj.A Libonik, zëvendësimi i rreth 3 km nga 
gjatësia gjithsej 7 km e rrjetit me eternit mund të ndërmerret në vitin 2016 me fondet e bashkisë.

3. Fshati Symizë në Nj.A Libonik aktualisht nuk furnizohet me ujë. Ka qenë pjesë e ujësjellëist 
të Bulgarecit, dhe që prej daljes nga skema e tij, shërbimit i është dhënë zgjidhje pjesore. 
Gjithashtu ka pasur përpjekje për të çpuar puse në zonë, por uji ka rezultuar me përmbajtje 
amoniaku, pra ujë i papijshëm.

4. Një alternativë e mundshme sot është përfshirja e fshatit në sistemin e ujësjellësit të burimeve 
të Maliqit. Kjo alternative po diskutohet nga Bashkia Maliq. Në këtë rast, është paraprakisht e 
nevojshme vendosja e matësve në ujësellësin e qytetit Maliq.

5. Një alternativë e dytë është shtrirja e rrjetit të jashtëm të burimit të Bulgarecit dhe vendosja e 
sistemit të ngritjes mekanike për të sjellë ujin në depon ekzistuese të fshatit.

6. Fshati Strelcë në Nj.A Gorë ka nevojë për një rrjet ujësjellësi, pasi gjatë stinës së verës banorët 
gjenden pa ujë. Aktualsht, banorët e nismën e tyre, kanë zgjidhur problemin e ujëit të pijshëm 
me burime të afërta.

7. Vendosja e matësve në sistemet e ujësjellësit është investim i rëndësishëm për rritjen e 
shfrytëzimit të burimeve ujore për banorët. Aktualisht, mungesa e tyre shkakton vazhdimisht 
reduktim të furnizimit me ujë për fshatrat që janë pjesë e këtyre sistemeve.

Kanalizimi i ujërave të bardha
1. Kanalizimi i ujërave të shiut në njësitë administrative mbetet një problem.

2. Problemet kryesore të këtij shërbimi lidhen me fenomene si erozioni i tokës, pritat, etj. që 
dëmtojnë kanalizimet.

3. Auditimi i përgjithshëm i rrjetit të kanalizimit të ujërave të bardha është i nevojshëm.

Kanalizimi i ujërave të zeza
1. Auditimi i përgjithshëm i rrjetit të kanalizimit të ujërave të zeza është i nevojshëm.

2. Kanalizimi i ujërave të zeza kryhet rëndom në fshatra (familje dhe institucione) përmes 
gropave septike. Zona e Pojanit është veçanërisht problematike për shkak të relievit fushor të 
saj.

3. Në disa njësi administrative, infrastruktura e munguar e kanalizimit të ujërave të zeza është

    zgjidhur me anë të gropave septike. Nga ana tjetër, sot këto gropa gjenden rëndom në territorin 
e  shkollave. Këtu veçohen shkolla në Nj. A Pirg dhe në Nj. A Vreshtas, fshatrat Podgorie, 
Sheqeras, Bregas.

Menaxhimi i mbetjeve
1.   Problem i këtij shërbimi mbetet tarifimi. Tarifat janë shumë të ulëta, të ardhurat rezultojnë të 

pamjaftueshme për të siguruar përmirësime në shërbim. Kjo sidomos në njësitë administrative 
më periferike, ku shërbimi kryhet akoma me mjete të amortizuara si karroca etj.

Në lidhje me shërbimin shëndetësor
1.  Mjekët vërejnë se përdoruesit e drogës në zonë janë shtuar ndjeshëm vitet e fundit kryesisht 

të grup-moshës 30 deri 50 vjeç. Gjithashtu, mjekët pohojnë se është rritur numri i të 
sëmurëve me HIV, ndërkohë që identifikimi i tyre me qëllimin për t’ju ardhur në ndihmë më 
nga afër nuk është i mundur. Aktualisht qendra nuk ofron shërbim për këto grupe në nevojë.

2.  Problem është gjendja e qendrave shëndetësore në fshatrat dhe njësitë administrative. Çdo 
qendër administrative ka një qendër shëndetësore, por kushtet e tyre nuk janë të kënaqshme. 
Qendra shëndetësore si ajo e Libonikut, për shembull, nuk mundësojnë ambiente dinjitoze, por 
kioska prej llamarine të ndërtuara rreth 25 vjet më parë. Një gjendje jo më e përballueshme, për 
një zone administrative që ka rreth 14 mijë banorë.

Në lidhje me arsimin
1. Fenomeni i klasave kolektive është krejt regresiv dhe shumë shqetësues për një zhvillim 

afatgjatë të qëndrueshëm të zonës.

Në lidhje me burimet natyrore
1. Mungesa e planeve të mbarështimit të pyjeve të zonës së Maliqit rëndon gjendjen e krijuar në 

25 vitet e fundit.

Në lidhje me shërbimin social
1. Mungesa e të dhënave dhe indikatorëve të natyrës sociale dhe gjinore në lidhje me zonën nuk 

mundëson adresimin e problemeve në këtë drejtim.

2. Mungesa e një punonjëseje të barazisë gjinore është gjithashtu një pengesë për afrimin e 
shërbimit social ndaj grave dhe vajzave në bashki.

3. Kapacitetet njerëzore për ofrimin e shërbimit social, në të gjithë gamën e gjerë të tij, 
përkrah fondeve tepër të kufizuara, përgjithësisht mungojnë. Mbështejtja nga ekspertë të 
jashtëm dhe trajnimet për të ngritur këtë kapacitet janë të nevojshme.

5.2 Prioritete

Në lidhje me zhvillimin ekonomik Bujqësia
1. Informimi i fermerëve është një nevojë e fermerëve në Bashkinë Maliq si në shumë zona të 

tjera bujqësore të vendit. Me qëllim qasjen në afatgjatë të një zhvillimi më të planifikuar të 
prodhimit bujqësor në zonë dhe shitjes së tij, është e domosdoshme të fillohet me ngritjen e 
infrastrukturës që mundëson marrjen e informacionit të bashkërenduar nga fermerët e zonës.

2. Ngritja e një zyre për kontrollin e inputeve bujqësore pranë bashkisë

3. Hartimi i politikave vendore për nxitjen e bashkimit të fermerëve dhe kultivimin e produkteve 
që kanë potencial konkurrues që rrjedh nga tradita në kultivimin e tyre, përshtatshmëria 
e kushteve të tokës dhe atyre klimatike etj.

Turizmi
1. Hartimi i guidave turistike dhe vendosa e sinjalistikave janë elemente primarë për të hapur 

rrugën e zhvillimit të turizmit në zonë

Në lidhje me shërbimet publike Furnizimi me ujë
1. Auditimi i shërbimit të furnizimit me ujë për të gjithë bashkinë: hedhja në hartë dixhitale e rrjetit 

ekzistues, dhe mbulimit aktual të çdo fshati.

2. Adresimi i problematikës teknike të fshatrave aktualisht pa furnizim me ujë të pijshëm

3. Zëvendësimi i rrjeteve të ujësjellësit të ndërtuar me material eternit

4. Plan afatgjatë investimesh kapitale për shërbimin e furnizimit me ujë të pijshëm në të gjithë 
shtrirjen e bashkisë

Rrugët dhe transporti publik
1. Lidhja me rrugë të asfaltuara e fshatrave me qendrat e njësive administrative, të cilat 

paraqesin vështirësi të veçantë në lëvizje gjatë stinës së dimrit

2. Lidhja graduale e fshatrave me qendrat e njësive administrative përkatëse me transport publik

Menaxhimi i mbetjeve
1.  Hartimi i planit të integruar të menaxhimit të mbetjeve të Bashkisë Maliq

Në lidhje me shërbimin shëndetësor
1.  Rehabilitimi gradual i ambulancave ekzistuese në gjendje shumë të rënduar, duke filluar nga 

fshatrat me numrin më të madh të popullsisë

Në lidhje me arsimin
1. Eliminimi graudal i klasave kolektive në bashki

2. Rehabilitimi gradual i shkollave aktualisht me infrastrukturë në gjendje të rënduar, duke filluar 
me shkollat me numër më të madh nxënësish

Në lidhje me shërbimin social
1. Ngritja e Zyrës së Shërbimit Social në bashki

2. Njohja e problematikës sociale në bashki, e disagreguar sipas gjinisë

3. Ngritja e Mekanizmit të Koordinimit dhe Referimit të rasteve të dhunës ndaj gruas

 Plani Operacional
dhe Investimet 6.

Bashkia Maliq

Vizioni i përgjithshëm

Bashkia Maliq e zhvilluar në bazë të avantazheve të veta krahasuese, në mënyrë të qëndrueshme, 
në mënyrë të integruar

Vizioni Drejtim I 

Objektiv afatgjatë

I.1.1 Objektiv afatgjatë 

I.1.2 Objektiv afatgjatë 

I.1.3 Objektiv afatgjatë

I.1.4Banorët marrin shërbime publike në mënyrë të plotë dhe të integruar 

në të gjithë shtrirjen e bashkisë

Banorët e bashkisë kanë akses në furnizim me ujë të pijshëm të vazhdueshëm 

Furnizimi me ujë të pijshëm kryhet me cilësi sipas standardeve ligjore

Furnizimi me ujë të pijshëm kryhet përmes një skeme që siguron kosto operative minimale 

Infrastruktura dhe dhënia e shërbimit monitorohen rregullisht

Objektiv afatgjatë I.2

Banorët e bashkisë kanë akses të plotë në kanalizimin e ujërave të zeza

Objektiv afatgjatë I.3

Rrjeti i kanalizimeve të ujërave të bardha nuk lejon përmbytje në raste kushtesh ekstreme të motit

Objektiv afatgjatë I.4

Rrjeti rrugor lehtëson lëvizjen e banorëve të çdo fshati drejt qendrës së njësisë përkatëse

Objektiv afatgjatë I.5

Mjediset publike të çdo fshati janë të ndriçuara me cilësi sipas standardeve bashkëkohore

Objektiv afatgjatë I.6

Transporti publik lehtëson lidhjen e të gjithë fshatrave me qendrat e njësive administrative, me 
qytetin Maliq

Objektiv afatgjatë I.7

Shërbimi i integruar i menaxhimit të mbetjeve ofrohet në të gjithë bashkinë sipas standardeve 
ligjore

Objektiv afatgjatë I.8.1 

Objektiv afatgjatë I.8.2

Arsim parauniversitor dhe parashkollor cilësor Infrastrukturë arsimore e rehabilituar

Objektiv afatgjatë I.9.1 

Objektiv afatgjatë I.9.2

Ambulancat dhe qendrat shëndetësore në të gjithë bashkinë ofrojnë shërbim parësor shëndetësor 
sipas standardeve ligjore 

Çdo fshat ka akses në shërbimin parësor shëndetësor të një ambulance

Objektiv afatgjatë I.10

Shërbim social i zhvilluar sipas standardeve ligjore

Objektiv afatgjatë I.11

Objektiv afatgjatë 

I.12 Kultura e zhvilluar, me bashkëpunim ndërvendor dhe ndërkufitar

Sporti i zhvilluar si një nga format kryesore të integrimit dhe edukimit të grupmoshave të reja

Objektiv afatgjatë 14.1

Objektiv afatgjatë 14.2

Vendosja e kontrollit mbi ruajten e administrimin e pyjeve dhe kullotave në pronësi të bashkisë 

Ripërtëritja e sipërfaqeve pyjore e kullosore në pronësi të bashkisë

Vizioni Drejtim II 

Objektiv afatgjatë II.1 

Objektiv afatgjatë II.2 

Objektiv afatgjatë II.3 

Objektiv afatgjatë II.4

Bujqësia është një nga bazat e zhvillimit të ekonomisë së zonës në afatgjatë

Infrastrukturë e ujitjes dhe kullimit e rehabilituar Menaxhimi i qëndrueshëm i tokës bujqësore

Prodhim sipas standardeve ligjore të sigurisë ushqimore

Përqëndrim i prodhimit bujqësor të zonës së bashkisë në kulturat tradicionale dhe konkurruese

Vizioni Drejtim III

Objektiv afatgjatë III.1

Turizmi i zhvilluar si pjesë integrale e zonës turistike jug-lindore të vendit

Promovimi i potencialit turistik të Maliqit në bashkëpunim ndër-vendor me rajonin

Vizioni Drejtim IV

Artizanati është burim i rëndësishëm i punësimit të grave në zonë

 Plani Operacional
i Zhvillimit Lokal
në kuadrin e planifikimit 
strategjik dhe territorial

 7.

Bashkia Maliq nuk ka hartuar një plan të përgjithshëm vendor të territorit, të cilin ndërkohë, ajo 
e rendit ndër prioritetet operacionale kryesore për 2-3 vitet në vazhdim. Gjithashtu, Bashkia nuk ka 
një plan strategjik të zhvillimit, një dokument i tillë nuk ka ekzistuar më parë për asnjë nga njësitë 
administrative (ish-komunat) përbërëse.

Nga ana tjetër, janë përkufizuar disa karakteristika të zhvillimit afatgjatë të zonës së Maliqit, të 
cilat janë:
shfrytëzimi i avantazheve të veta konkurruese,

zhvillimi i qëndrueshëm,

zhvillim i integruar

Këto karakteristika janë bazë për përkufizimin e objektivave afatgjatë të çdo fushe të funksioneve 
vendore si dhe për identifikimin e prioriteteve operacionale të POZHV. Kështu,

1. Në lidhje me zhvillimin e ekonomisë prioritet i jepet përmirësimit të kushteve të zhvillimit të 
bujqësisë nxitjes së bashkimit të fermerëve të cilët kultivojnë produkte tradicionale të zonës 
dhe me potencial për t’u certifikuar. Zona e Maliqit është zonë bujqësore, bujqësia ka qenë 
dhe është burimi kryesor i të ardhurave të banorëve dhe mendimi i specialistëve vendorë 
është njëzëri se ky do të jetë drejtimi afatgjatë i saj. Agro-industria është një drejtim tjetër 
afatgjatë i zonës, e cila është vlerësuar hershëm si shumë e përshtatshme për kultivimin e 
panxharit të sheqerit.

2. Në lidhje me shërbimin e furnizimit me ujë të pijshëm kanalizimit të ujërave të bardha dhe 
të zeza, dhe menaxhimit të mbetjeve, prioritet i jepet hartimit të planeve afatgjatë të 
investimeve kapitale me qëllim ndërmarrjen e investimeve të qëndrueshme në infrastrukturën 
e nevojshme;

3. Në lidhje me shërbimin e furnizimit me ujë të pijshëm, planifikimi i një skeme të integruar për 
dhënien e këtij shërbimi gjithashtu është identifikuar si prioritet për vitet në vazhdim.

4. Në lidhje me shërbimin e arsimit, eliminimi gradual i klasave kolektive në zonë përmes 
përqendrimit të shkollave është përcaktuar si objektiv afatgjatë me rëndësi të veçantë për 
rritjen e cilësisë së edukimit dhe arsimimit të brezave të nxënësve në zonën e Maliqit.

5. Mirëmbajtja e infrastrukturës së shërbimeve publike në tërësi është cilësuar si veprimtari 
bazë në të ardhmen për çdonjërin nga shërbimet publike, krahas shtrirjes së tyre.

Karakteristikat e mësipërme të zhvillimit afatgjatë të zonës së Maliqit, dhe drejtimet e vizionit të 
zhvillimit, të identifikuar në POZHV do të jenë pikënisje e planifikimit strategjik që Bashkia pret të 
ndërmarrë në vitet në vazhdim, për rrjedhojë, veprimet dhe investimet e POZHV përbëjnë një fazë 
fillestare të hartimit dhe zbatimit të planit strategjik të bashkisë.
Për sa i përket planifikimit të territorit, studimet për investime kapitale në furnizimin me ujë të 
pijshëm, dhe kanalizimin e ujërave të bardha e të zeza në të gjithë zonën janë ndërmarrje që do të 
vlejnë gjithashtu për studimin urbanistik të Zyrës së Urbanistikës.
Në Planin e Përgjithshëm Vendor, zona e Maliqit cilësohet zonë me potencial zhvillimi ndërkufitar, 
që rrjedh nga pozicioni i saj gjeografik afër kufirit me Maqedoninë dhe Greqinë. Në këtë kuadër, 
fondet IPA Cross Border përbëjnë një fond të rëndësishëm financiar i cili është prioritet të 
shfrytëzohet nga Bashkia sipas tematikave që ai ofron

 Harta  8.

